
SPORAZUM O SARADNJI

između zainteresovanih strana na realizaciji projekta:

''SMANJIVANJE DISBALANSA IZMEĐU PONUDE I POTRAŽNJE ZA RADNOM SNAGOM I POBOLJŠANJE KOMPETENCIJA, KONKURENTNOSTI I ZAPOŠLJAVANJA RADNE SNAGE U GORAŽDU''

SPORAZUM O SARADNJI
Između zainteresovanih strana na realizaciji projekta:

''Smanjivanje disbalansa između ponude i potražnje za radnom snagom i poboljšanje kompetencija, konkurentnosti i zapošljavanja radne snage u Goraždu''

Postignut dana 25.06.2013. godine radi poboljšanja kvaliteta i jačanja kapaciteta ljudskih resursa, a time i konkurentnosti lokalnih preduzeća sa područja Bosansko-podrinjskog kantona Goražde, stvaranja uslova za bolju zapošljivost nezaposlenih lica sa područja Bosansko-podrinjskog kantona Goražde, registrovanih na evidenciji Službe za zapošljavanje BPK Goražde, radi bolje efikasnosti funkcionisanja tržišta rada, jačanja institucionalnih kapaciteta i povezivanja sektora rada i sektora obrazovanja,

između:

· Agencije za lokalne razvojne inicijative (ALDI) Goražde, koju zastupa Izvršna direktorica Vildana Drljević;

· JU Srednje stručna škola ''Džemal Bijedić'' Goražde, koju zastupa direktor Admir Kurtović;

· Vlade Bosansko-podrinjskog kantona Goražde, koju zastupa Premijer Emir Frašto;

· JU Službe za zapošljavanje Bosansko-podrinjskog kantona Goražde, koju zastupa direktorica Nafija Hodo;

· Udruženja poslodavaca Bosansko-podrinjskog kantona Goražde, koje zastupa predsjednica Munevera Ušanović 

u daljem tekstu: zainteresovane strane, predstavljene po svojim zakonskim zastupnicima, usaglasile su se da zajednički pristupe saradnji putem ovog Sporazuma o saradnji. 

Predmet sporazuma

Obzirom da je na prostoru Bosansko-podrinjskog kantona Goražde uočen disbalans između ponude i potražnje za radnom snagom i njihovim vještinama i kompetencijama, značaj projekta je izuzetan sa stanovišta pozitivnog uticaja na povećanje komparativnih prednosti i privlačenje novih investicija u oblasti izvozno orjentisane industrije. Imajući u vidu, da ovaj problem predstavlja veliki teret za poslodavce koji moraju da ulažu značajne resurse i da gube dragocijeno vrijeme na obuku novih radnika koje zapošljavaju, zainteresovane strane dogovorile su se da će pitanje disbalansa rješavati putem unaprijeđenja saradnje svih nadležnih institucija i unaprijeđenja sistema obrazovanja odraslih koji može dodatno stimulativno uticati na poslodavce da proširuju obim poslovanja i broj radnih mjesta na području Bosansko-podrinjskog kantona Goražde. 
Osnovni cilj projekta je povećanje kvalifikovane i stručne radne snage i smanjivanje disbalansa između ponude radne snage na tržištu rada i potražnje za radnom snagom od strane izvozno orjentisane prerađivačke industrije. Specifični ciljevi su:
· Povećanje zapošljivosti radne snage kroz njihovu edukaciju i trening u skladu sa zahtjevima tržišta rada

· Poboljšanje sistema kooperacije i umrežavanje institucija i partnera u oblasti obrazovanja i zapošljavanja i poslodavaca u cilju smanjenja nezaposlenosti i povećanja mobilnosti radne snage.
U skladu sa pomenutim ciljevima zainteresovane strane će: 

· Uspostaviti mehanizam saradnje između obrazovnih institucija, službe za zapošljavanje i poslodavaca;

· Uspostaviti mehanizam koordinacije između institucija koji će omogućiti sistemski pristup po pitanju obrazovanja odraslih;

· Nastojati da pomognu i omoguće nesmetan proces identifikacije u cilju analize stanja i potreba za obrazovanjem odraslih u okviru svojih mogućnosti i ovlaštenja;
· Nastojati da daju doprinos u procesu stručne obuke u okviru svojih mogućnosti i ovlaštenja;
· Dati maksimalan doprinos u procesu institucionalnog razvoja mehanizama za razvoj obrazovanja odraslih kroz davanje stručnih mišljenja i prijedloga u okviru svojih mogućnosti i ovlaštenja; 
· Učestvovati u radnim grupama u cilju razvoja institucionalnog okvira; 

· Raditi na aktivnostima koje će imati za cilj povećanje zapošljivosti;

· U okviru svojih mogućnosti i ovlaštenja dati maksimalan doprinos promociji obrazovanja kroz cjeloživotno učenje;
· Davati podršku nosiocima projekta u cilju postizanja što boljih rezultata. 

Ključni rezultati koji će biti postignuti ovim projektom jesu analiza stanja i potreba za obrazovanjem odraslih, 5 novih trening programa i modula za obrazovanje odraslih u skladu sa potrebama privrede, obuka za 200 registriranih nezaposlenih radnika koji će dobiti odgovarajuće obrazovanje i diplome, te obuka za 100 radnika nakon koje će dobiti odgovarajuće diplome za zanimanje na kojima su trenutno zaposleni bez odgovarajuće formalne kvalifikacije. 
Podjednako važan rezultat projekta jeste institucionalni razvoj mehanizama za obrazovanje odraslih kroz povećanje saradnje između obrazovnih institucija i poslodavaca u procesu planiranja obrazovanja i obuke učenika i studenata. Dodatna vrijednost projekta jeste što će nastaviti promovisanje tehničkog obrazovanja učenika i studenata i promociju zanimanja za kojima postoji potražnja na tržištu radne snage, a koja su proteklih desetak godina postala drugorazredna zanimanja po viđenju učenika i studenata, kao što su zanimanja iz mašinske i hemijske struke. Kroz implementaciju projekta biće identifikovane potrebe za novim programima obuke i kurikulima, uspostavljen mehanizam saradnje između obrazovnih institucija, službe za zapošljavanje i poslodavaca, te uspostavljen mehanizam koordinacije između ovih institucija koji će omogućiti sistemski pristup po pitanju obrazovanja odraslih.

Ovaj Sporazum o saradnji važi 18 mjeseci od dana potpisivanja od strane poslijednjeg potpisnika i može se obnoviti uz zajedničku saglasnost svih strana. 

Ovaj Sporazum je sačinjen u pet (5) istovjetnih primjeraka od kojih svaka strana zadržava po jedan (1). Organizacije zainteresovanih strana i lica koja potpisuju vlastoručnim potpisom u nastavku su pobrojana sa prostorom za potpis:

STRANE POTPISNICE:

· Agencija za lokalne razvojne inicijative (ALDI) Goražde 
____________________________

Izvršna direktorica Vildana Drljević

· JU Srednja stručna škola ''Džemal Bijedić'' Goražde

____________________________

Direktor Admir Kurtović

· Vlada Bosansko-podrinjskog kantona Goražde

____________________________

Premijer Emir Frašto

· JU Služba za zapošljavanje Bosansko-podrinjskog kantona Goražde

____________________________

Direktorica Nafija Hodo

· Udruženje poslodavaca Bosansko-podrinjskog kantona Goražde 

____________________________

Predsjednica Munevera Ušanović
Broj: AL/13/60/06
Goražde, 25. juni 2013. godine
_________________________________________________________________________________________________________________

